
Forum Energy Metals Corp. (Forum or the Company) ᕚᓐᑰᕙᒻᒥ ᐲᓰᒻᒥ ᑎᑎᕋᕐᕕᖃᖅᑐᑦ ᔪᕇᓂᐊᒻᓂᒃ ᕿᓂᖅᑎᐅᑉᓗᑎᒃ ᒪᓐᓇ 
ᐱᓕᕆᓱᐊᖅᑐᑦ ᓄᓇᕘᒻᒥ ᓇᓂᓯᓚᐅᕐᒪᑕ ᐱᔫᒥᓇᖅᑐᒻᒥᒃ. ᕗᐊᕋᒻᑯᑦ ᕿᓂᓚᐅᕐᒪᑕ ᐊᑯᓂᖓᓂ 2006 ᐊᒻᒪ 2012 ᓴᐅᑦᔅ ᑕᓯᖓᓐᓂ ᑭᓯᐊᓐᓂ 
ᔪᕇᓂᐊᒻ ᐊᑭᓗᓗᐊᕐᓂᖓᓐᓄᑦ ᑲᔪᓯᖏᓚᐅᕐᒪᑕ ᐱᓕᕆᓯᓐᓇᓕᓚᐅᕐᒪᑕ ᓴᔅᑲᓱᐊᓐᒥ.   

ᑕᐃᒪᖓᑦ, ᕗᐊᕋᒻ ᓄᓇᒻᒥ ᓂᐅᕕᓚᐅᕐᒪᑦ ᑲᒥᑯ ᐅᔭᕋᒃᑕᕆᐊᖏᓐᓂᑦ ᕿᓂᓚᐅᕐᒪᑕ 2005 ᐅᕗᖓ 2012 ᑭᕙᑕᓐᓂ ᐅᕌᓐᓄ ᑭᒐᕕᒃ 
ᐱᓕᕆᐊᖓᓐᓂ ᐋᐸᑏᓐ ᐊᒻᒪ ᔭᐊᑦᔾ ᓯᓴᓐ ᑕᓯᖏᓐᓂ. ᓂᐅᕕᓚᐅᕐᒪᑕ  60,230 ᕼᐃᒃᑎᐊᔅᒥᒃ ᓄᓇᑐᖃᖓᓐᓂᒃ ᑲᐊᒻᐸᓂᒃᑯᑦ  (44,032 
ᕼᐃᒃᑎᐊᔅ) ᑲᑎᖢᒍ ᐊᖏᓂᕆᓕᖅᑕᖓ 109,590 ᕼᐃᒃᑎᐊᔅ ᕗᐊᕋᒻ ᐅᔭᕋᒃᑕᕆᐊᖏᓐᓄᑦ ᓴᕕᓕᕆᔨᖏᓐᓄᑦ ᑯᐊᐳᕆᓴᓐᑯᑦ.    

ᐊᑐᖅᑎᓪᓗᒍ 2022, ᖃᒪᓂ’ᑐᐊᕐᒥᓯᐅᓗᑎᒃ ᕗᐊᕋᒻᑯᑦ ᐃᓱᒪᕗᑦ ᓴᓇᑕᐃᓕᓂᒃ 6 ᐃᓄᖃᕐᓗᓐᓂ ᕼᐊᓕᑲᑉᑕᑯᑦ ᐅᔭᕋᒃᑕᕆᐊᕈᐊᖅᑐᑦ ᐊᐅᒍᓯ 
ᑎᑭᓪᓗᒍ ᓯᑉᑕᒻᐸᒻᒧᑦ, ᓇᓂᔭᐅᓐᓂᑯᓐᓂᒃ ᕿᓂᑲᓂᕐᓗᓐᓂ ᓄᓇᒻᒥ ᖃᐅᔨᓴᕐᓗᑎᒃ ᓄᓇᖁᑎᖓᓐᓂ ᐊᒻᒪ ᓄᓇᒻᒥᒃ ᖃᐅᔨᓴᕐᓗᑎᒃ ᐃᓕᖁᓯᖓᓐᓂᒃ 
ᑕᒻᓇ ᖃᐅᔨᒪᔪᑕᐅᓂᐊᕐᒪᑦ ᐃᑰᑕᕐᕕᐅᓂᐊᖅᑐᓐᓂᒃ ᐊᒻᒪ ᓄᑕᒻᒥᒃ ᐱᓕᕆᑉᕕᖕᒥ ᐃᓂᒃᓴᖓᓐᓂᒃ ᕿᓂᕐᓗᑎᒃ. ᑎᖕᒥᓱᒃᑯᑦ ᖃᐅᔨᓴᕐᓂᐊᖅᑐᑦ 
2022 ᐊᒻᒪ 2023. ᑕᑎᒐ ᔪᕇᓂᐊᒻ ᓇᓂᔭᐅᓯᒪᔪᑦ ᑲᒥᑯᑯᓐᓄᑦ ᖁᓚᕐᓇᖏᑐᒻᒥᒃ ᐱᑕᖃᖅᑐᑦ ᑕᑉᑯᐊ ᑎᒍᔭᐅᓯᒪᓕᖅᑐᑦ ᕗᐊᕋᒻᑯᓐᓄᑦ ᑲᓇᑕᐅᑉ 
ᒐᕙᒪᖓᓐᓂ ᐊᒻᒪ ᐃᓄᐃᑦ ᓄᓇᖁᑎᖏᓐᓂ.    

ᕗᐊᕋᒻᑯᑦ ᐅᖅᓱᓐᓂᒃ ᐊᒡᔭᖅᑐᕐᓂᐊᖅᑐᑦ ᖃᒪᓂᑐᐊᕐᒧᑦ 2022 ᐊᑐᓕᖅᐸᑦ ᐊᒻᒪ ᒪᕈᖕᓂᒃ ᐃᑰᑕᖕᓂᒃ ᐊᓯᖏᓂᒃᓗ ᐱᓕᕆᔪᑎᓐᓂᒃ 
ᐅᔭᕋᒃᑕᕆᐊᕐᓂᕐᒧᑦ ᐱᖁᑎᓐᓂᒃ ᑎᖕᒥᓲᒃᑯᑦ ᐊᒻᒪ ᐅᒥᐊᕐᔪᐊᑯᑦ ᐱᒋᐊᕐᓗᑎᒃ 2023. ᐱᓕᕆᔨᖃᕐᓂᐊᕐᒪᑕ ᐊᑯᓂᖓᓂ 20 ᐊᒻᒪ 30 ᓄᑖᒻᒥ 
ᐱᓕᕆᑉᕕᖕᒥ 100 ᑭᓚᒥᑐ ᑭᕙᑕᓐᓂ ᖃᒪᓂ’ᑐᐊᑉ ᑲᓇᑕᐅᑉ ᒐᕙᒪᖏᑕ ᓄᓇᖁᑎᖓᓐᓂ ᕿᑎᐊᓂᓯᐅᕐᓂᐊᕐᒪᑕ. ᐊᒻᒪ ᐅᑭᐅᒻᒥ ᑲᓕᒡᓗᑎᒃ 
ᐱᖁᑎᓐᓂᒃ ᐊᒡᔭᖅᑐᖅᑎᑦᓯᔪᒫᕐᒪᑕ ᐅᐱᕋᒃᓵᒻᒥ 2023 ᐊᑐᓕᖅᐸᑦ ᐊᒻᒪ ᐅᔭᕋᒃᑕᕆᐊᕆᐊᕐᓂᐊᖅᑐᑦ ᐊᑯᓐᓂᖓᓂ ᔪᓐᓂ ᐊᒻᒪ ᓯᑉᑕᒻᐸ 2023.   

ᕗᐊᕋᒻ ᐃᓚᐅᖃᑕᐅᕗᖅ ᖃᒪᓂ’ᑐᐊᕐᒥᐅᓐᓂᒃ ᑕᐃᒪᖓᑦ ᔪᓐᓂ 2022. ᒪᐃᔪᒥᒃᓗ ᑲᑎᒪᔨᓂᒃ ᑲᑎᒪᖃᑎᖃᓚᐅᕐᒪᑕ, ᒪᖃᐃᑎᑦ ᑲᑎᒪᔨᖏᓐᓂᒃ, 
ᑭᕙᓕᕐᒥ ᑲᑐᔨᖃᑎᒋᒃᑯᑦ ᓄᓇᓕᕆᔨᖏᓐᓂᒃ ᐊᒻᒪ ᐃᓄᒥᐊᓐᓄᑦ ᐅᑯᐃᖅᓯᒪᑎᑦᓯᑉᓗᑎᒃ. ᓄᓇᓕᖕᒥᑦ ᐱᓕᕆᔨᖃᕐᓗᑎᒃ ᐊᒻᒪ ᓇᖕᒥᓂᖃᖅᑐᑦ 
ᐊᑐᒐᐅᑉᓗᑎᒃ ᐃᓗᐊᓐᓂ 2022 ᐊᒻᒪ ᓂᕐᔪᑎᓂᒃ ᖃᐅᔨᓴᖅᑎᒻᒥᒃ ᐱᓕᕆᑎᓪᓗᒋᑦ ᐊᒻᒪ ᐊᒡᔭᖅᑐᖅᑎᖃᕐᓗᑎᒃ ᐱᖁᑎᖏᓐᓂᒃ 
ᐅᔭᕋᒃᑕᕆᐊᕐᓂᐊᖅᑎᓪᓗᒋᑦ. ᐱᓕᕆᐊᒃᓴᑦ ᐊᒻᒪ ᓇᖕᒥᓂᖃᖅᑐᓐᓄᒃ ᐊᒥᓱᖑᑲᓐᓂᕐᓂᐊᖅᑐᑦ 2023 ᐊᑐᓕᖅᐸᑦ ᐃᑰᑕᕐᓂᖏᓐᓂ 
ᓂᕆᐅᓇᕐᓗᓂᓗ ᓯᕗᓂᕐᒥ.   

ᕗᐊᕋᒻ ᓂᕆᐅᒃᐳᖅ ᑲᑎᒪᑲᑎᖃᕐᓂᕐᒥᒃ ᓄᓇᓕᖕᒥᐅᓐᓂᒃ ᐊᒻᒪ ᐱᓕᕆᖃᑎᖃᕐᓗᓐᓂ ᖃᒪᓂ’ᑐᐊᕐᒥᐅᓐᓂᒃ ᐱᓕᕆᐊᖅ ᑲᔪᓯᑎᐊᖁᑉᓗᒍ 
ᓈᒻᒪᑎᐊᕐᓗᓐᓂ ᐊᕙᑎᑉᑎᖕᓄᓪᓗ ᖃᓄᐃᑎᑦᓯᑕᐃᓕᓗᓐᓂ ᐱᓕᕆᐊᖑᑎᓪᓗᒍ.   

   

   

   

FORUM ENERGY METALS CORP.   
Suite 615, 800 West Pender St.   
Vancouver, B.C.  V6C 2V6   
Phone: 604-630-1585   

   



www.forumenergymetals.com   

